Na osnovu člana 35. i člana 131. stav 3., a u skladu sa članom 136. Statuta Općine Velika Kladuša („Službeni glasnik Općine Velika Kladuša“, broj: 9/07), te na osnovu člana 88, 96, 109, 111. i 112. Poslovnika Općinskog vijeća Općine Velika Kladuša („Službeni glasnik Općine Velika Kladuša“, broj: 9/07), a nakon provedene rasprave o Nacrtu Statuta Općine Velika Kladuša, Općinsko vijeće Općine Velika Kladuša na XXXV sjednici, održanoj 26.10.2011. godine, donijelo je

Z A K L J U Č A K 

I


1. PRIHVATA SE Nacrt Statuta Općine Velika Kladuša i u skladu sa Poslovnikom Općinskog vijeća Općine Velika Kladuša, radi prikupljanja mišljenja, prijedloga i sugestija za izradu Prijedloga Statuta STAVLJA SE NA JAVNU RASPRAVU.


2. Prihvaćeni Nacrt Statuta poslužit će kao osnov za provođenje javne rasprave, a ista će trajati 40 (četrdeset) dana od dana stavljanja Nacrta na javnu raspravu.


3. Zadužuje se Komisija za Statut i propise da, kao nosilac javne rasprave u suradnji sa Kolegijem i Stručnom službom Općinskog vijeća izradi kalendar aktivnosti provođenja javne rasprave, te da radi davanja mišljenja, prijeloga i sugestija Nacrt Statuta objavi na zvaničnoj web stranici Općine Velika Kladuša i uz knjigu primjedbi, prijedloga i sugestija istakne na info-pultu u Centru za pružanje usluga građanima, te isti dostavi svim savjetima mjesnih zajednica, javnim preduzećima i ustanovama kojima je osnivač Općina i drugim zainteresiranim subjektima i da organizira i provede završnu javnu raspravu u vijećnici Općine Velika Kladuša na koju će biti pozvani predsjednici savjeta mjesnih zajednica, građani i druga zainteresirana pravna i fizička lica.


4. Pismene primjedbe, prijedloge i mišljenja na Nacrt Statuta građani i druga zainteresirana pravna i fizička lica mogu dostaviti putem pošte na adresu: Općina Velika Kladuša, Ulica Hamdije Pozderca, broj 3, Velika Kladuša, 77230, sa naznakom „za javnu raspravu“ ili putem e-maila, na adresu: vkladusa@bih.net.ba i neposredno na info-pultu putem knjige primjedbi i prijedloga ili lično na završnoj javnoj raspravi.


5. Troškovi organizacije i provođenja javne rasprave padaju na teret budžeta Općine Velika Kladuša.


6. Nakon provedene javne rasprave o Nacrtu Statuta Općine Velika Kladuša, uzevši u obzir sve primjedbe, prijedloge, sugestije i mišljenja koja su istaknuta na sjednici Vijeća kao i ona koja su prikupljena u toku javne rasprave, Komisija za Statut i propise će sačiniti Prijedlog Statuta i isti sa Izvještajem o provedenoj javnoj raspravi uputiti Općinskom vijeću na razmatranje i usvajanje. 
II


Ovaj Zaključak stupa na snagu danom donošenja i objavit će se u „Službenom glasniku Općine Velika Kladuša“.

